
poen jang tabeatnja lojar dalem banjak perkara, djarang sekali jang merasa senang dan ridlah hati aken kaloearken oewangnja boeat kas negri, hingga orang jang toeroet ambil bagian boeat oeroesan memoengoet padjek seperti wijkmeester Tionghoa, saban-saban moesti kena kalanggar amarah dari pendoedoek jang merasa padjeknja ditaksir terlaloe berat.

Djadi kaloe ada banjak wijkmeester, jang tida disoeka oleh pendoedoek dan sring ditjela atawa diboesoekin oleh orang-orang jang koerang senang, itoeleh tida oesah diboeat heran, kerna pembawa itoe djabatan memang begitoe sifatnja. Saorang jang padjeknja dikoerangin atawa dikenaken enteng sekali, tida nanti bersoekoer atawa memoedji pada wijkmeesternja, tapi jang merasa kaberatan selaloe menjomel pandjang pendek, hingga maskipoen satoe wijkmeester jang berhati moerah dan tida soeka tekan pendoedoek wijknja boeat bantoe bikin padet kasnja gouvernement, toch masih tida bisa terbebas dari tjomelan dan tjelahan.

Dengen menimbang pada sebab-sebab di atas, maka orang djangan heran kaloe pendoedoek di X. ada banjak jang bentji, dan dengen diam-diam sring omongin djelek

